MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 62


L-Erbgħa, 11 ta’ Marzu, 2015

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, fis-7:16p.m.

L‑Onor. Jason Azzopardi ippresjeda.


PREŻENTI

L‑Onor. Owen Bonnici (Ministru għall-Ġustizzja, Kultura u Gvern Lokali), l-Onor. Edward Zammit Lewis (Ministru għat-Turiżmu); l-Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Kristy Debono; l-Onor. Beppe Fenech Adami; u l-Onor. Deo Debattista (sostitut) kienu preżenti.

Preżenti wkoll kien hemm is-Sur Anthony C. Mifsud, Awditur Ġenerali, is-Sur Charles Deguara, Deputat Awditur Ġenerali u xi uffiċjali oħra mill-NAO.

TALBA

L-Iskrivana tal-Kumitat qalet it-talba.

MINUTI 

Il-Minuti tal-Laqgħa Nru. 59 li saret fid-9 ta’ Frar, 2015 ġew konfermati.

KORRISPONDENZA

Iċ-Chairman informa lill-Kumitat li fid-9 ta’ Marzu kien irċieva mingħand l-Uffiċċju tal-Awditur Ġenerali kopja tar-rapport intitolat “An Analysis of Enemalta Corporation’s Hedging Activity during 2014”, liema rapport kien mitlub mill-Onor. Beppe Fenech Adami f’Laqgħa Nru. 57 tat-23 ta’ Jannar 2015.

Bi qbil tal-Kumitat, iċ-Chairman  stieden lill-Awditur Ġenerali sabiex jippreżenta r-rapport formalment lill-Kumitat.

Is-Sur Anthony C. Mifsud ippreżenta lill-Kumitat:

Dok. 109 – Kopja tar-rapport intitolat “An Analysis of Enemalta Corporation’s Hedging Activity during 2014”.

Il-Kumitat qabel li r-rapport ikun uploaded fuq il-website tal-Parlament u li jitniżżel bħala wieħed mill-items li hemm jistennew fuq l-aġenda tal-Kumitat sabiex jiġu diskussi, sabiex meta jkun imiss lilu, jiġi diskuss.  

RAPPORT TAL‑AWDITUR ĠENERALI: AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (KONT.)

PERMESS LILL‑MEDIA

Il‑membri tal-media li kienu preżenti ngħataw permess sabiex jieħdu filmati u ritratti tal-ewwel ftit minuti ta’ kull xhud .  

L-Avukat Peter Grech, Avukat Ġenerali, ġie msejjaħ fil-Kamra tal-Kumitat sabiex jagħti t-testimonjanza tiegħu. 

Meta ċ-Chairman talab sabiex l-Avukat Grech jingħata l-ġurament, l-Onor. Owen Bonnici ġibed l-attenzjoni tal-Kumitat għaż-żewġ rulings li ta l-iSpeaker, wieħed f’seduta 128 tal-11 ta’ Marzu 2014 u l-ieħor f’seduta 239 tas-17 ta’ Frar, 2015 li t-tnejn jitkellmu dwar xhieda mill-Avukat Ġenerali quddiem kumitat tal-Kamra.

L-Onor. Bonnici kompla jgħid li l-Gvern ma kienx beħsiebu jillibera lill-Avukat Ġenerali mis-sigriet professjonali tiegħu.

L-Onor. Edward Zammit Lewis qal li b’din id-deċiżjoni l-Gvern kien qed ikun konsistenti ma’ dak li ddeċieda fil-Kumitat dwar il-Privileġġi.

Wara li ż-żewġ naħat għamlu ċar il-pożizzjoni tagħhom dwar dan u wara li baqa’ ma ntlaħaqx qbil li l-Avukat Ġenerali jixhed, iċ-Chairman irringrazzja lill-Avukat Grech u talbu jirtira mill-Kamra.

Fit-8:19p.m. is-Sinj. Cathy Farrugia ġiet imsejħa fil-Kamra tal-Kumitat u ngħatat il-ġurament.

Il‑membri tal-media li kienu preżenti ngħataw permess sabiex jieħdu filmati u ritratti tal-ewwel ftit minuti tax-xhieda tas-Sinj. Farrugia.  

Fid-9:01p.m. it-testimonjanza tas-Sinj. Cathy Farrugia ġiet sospiża u ċ-Chairman aġġorna l-Kumitat għal data li kellha tiġi mħabbra aktar tard, meta kellha tkompli tagħti t-testimonjanza tagħha s-Sinj. Farrugia.




							ANNA BRINCAT
							SKRIVANA	TAL‑KUMITAT


KONFERMATI





							ONOR. JASON AZZOPARDI, M.P.
							PRESIDENT TAL‑KUMITAT

